
NAN KA KE OU TE RATE LI: ATIK KOMISE DEPATMAN SANTE A, ZUCKER, EKRI
SOU KONSEKANS POTANSYEL POLITIK SEPARASYON TIMOUN IMIGRAN YO
AK PARAN YO GOUVENMAN FEDERAL LA TE ANTREPRANN LAN GEN SOU
SANTE TIMOUN SA YO

Komisé Depatman Sante Eta New York la, Dokte Howard Zucker ak Chef Kabiné
Depatman Sante a, Danielle Greene te pibliye yon atik nan Journal of the American
Medical Association an kote yo souliye konsekans potansyél politik separasyon timoun
imigran yo ak paran yo gen sou sante yo. Atik la disponib isit la ak pi ba a.

Aksyon gouvénman Federal Etazini an te pran pandan 18 mwa ki sot pase la yo sigjere
ke sante ak byenét timoun yo, pi patikilyéman timoun ki nan gwoup defavorize yo, pa
yon priyorite anko. Egzanp ki pi resan ki montre sa a se politik kote yo separe timoun
yo ak paran yo lé fanmi an antre nan Etazini nan fason ilegal oswa lé y ap chaché azil
nan fwontye a.

Fas a presyon piblik ak presyon politik popilasyon an te fé deplizanpli, administrasyon
Trump lan te anile politik li a, men yo te gentan retire plis pase 2,300 timoun nan men
paran yo nan fwontye Texas, New Mexico, ak Arizona a epi yo te gentan voye yo nan
17 etarive jis lllinois, New York, ak Eta Washington. Yon jij federal te deside pou yo
mete fen a separasyon fanmi an, epi reyinifikasyon dwe fét nan lespas 30 jou, epi yo
dwe remét timoun ki gen mwens pase 5 an yo bay paran yo nan lespas 14 jou, men
plan pou reyinifikasyon an yo rete vag. Jiska 10 Jiye, yo te remét kék timoun bay fanmi
yo,men gen plis pase 2,000 ki toujou rete separe de paran yo.

Konsekans imedyat zafé separasyon timoun yo ak paran yo a gendwa fasil pou moun
konprann — anksyete, pet apeti, paka domi, retre, oswa konpotman agresif. Deja gen
rapo ki soti sou timoun ki deprime, swiside, oswa ki otreman an danje pou yo fe tét yo
mal. Menm si yo remet timoun yo bay fanmi yo, efé alontem yo gendwa mwen vizib
men yo pi pemanan ak pi devastate. Apré nasyon an te vire atansyon sou yon |0t kriz,
timoun sa yo ak fanmi yo pral toujou fé fas a efé emosyonel ak fizik ki potansyelman
alontém akoz separasyon fose a.

Rechech montre ke Ié timoun viv eksperyans plizyé evenman estresan enprevizib
pandan anfans, sa yo konn rele eksperyans defavorab nan anfans (Adverse Chilhood
Experiences. ACE), kimilatif epi yo lakoz estres ki gen efe negatif sou sante ak byenét
yo pandan tout lavi yo ak jenerasyon ki vini apre yo. 10 kategori ACE yo gen ladan


https://jamanetwork.com/journals/jama/fullarticle/2688769?resultClick=1

neglijans emosyonel, neglijans fizik, abi emosyonel, abi fizik, abi seksyeél,
separasyon/divos paran, temwen vyolans ak adilt nan kay la yo, epi gen yon manm
fanmi nan kay la ki gen yon twoub toksikomani, maladi mantal, oswa ki nan prizon
oswa ki te nan prizon. Politik separasyon fanmi an fé timoun yo fé fas a omwen 4 nan
kategori ACE ki anwo yo: neglijans emosyonél, separasyon paran, temwen vyolans, ak
anprizonman paran yo. Anprizonman timoun yo pa youn nan aspeé ofisyel ACE yo, epi
teknikman timoun yo pran nan men paran yo pa han prizon, men anpil nan yo ap viv
nan etablisman gwoup gouvénmantal tanporé kont volonte yo. Lefet ke yo detni yo nan
etablisman sa yo gendwa vin tounen yon ACE pou kek nan yo. Anplis de sa a, jan m te
di avan, kék nan timoun yo retire nan men paran yo deja ap montre sentom depresyon
ak Iot maladi mantal. Piske y ap viv nan milye an gwoup, timoun sa yo vin tounen
“‘manm lakay” 16t timoun yo retire nan men paran yo.

Anpil fanmi imigran vin nan fwontye Etazini an pou chache azil akoz vyolans ki gen
rapo ak gang, dwog, oswa sitiyasyon domestik nan peyi orijin yo. Kidonk, timoun yo
gendwa vini ak anpil ekspozisyon negativ deja. Yon sondaj yo te fé an 1998 ak
egzamen fizik 17,337 manm Kaiser Permanente HMO te montre plis risk pou gen
move rezilta sante ki asosye ak kantite nan aspe ACE yo moun yo viv. Pa egzanp, an
konparezon ak moun ki pa viv okenn aspé ACE yo, sila ki gen 4 oswa plis gen yon risk
ki pi elve pou yo deprime pandan 2 oswa plis semén nan ane ki sot pase a (50.7% vs
14.2%, risk relatif ajiste [adjusted odds ratio, aOR], 4.6 [95% ClI, 3.8-5.6]), te janm tante
swisid (18.3% vs 1.2%; aOR, 12.2 [95% ClI, 8.5-17.5]), te janm gen maladi transmisib
seksyel (16.7% vs 5.6%; aOR, 2.5 [95% CI, 1.9-3.2]), janm enjekte dwog (3.4% vs
0.3%; aOR, 10.3 [95% ClI, 4.9-21.4]), te gen maladi kadyovaskileé (5.6% vs 3.7%; aOR,
2.2 [95% ClI, 1.3-3.7]), epi yo te konn fimen nan moman (16.5% vs 6.8%; aOR, 2.2
[95% CI, 1.7-2.9]).

ACE yo ralanti estrikti ak fonksyon sevo an devlopman an atravé 7 diferan mekanis. Lé
yo mete yon sevo an devlopman nan estres kwonik ka lakoz defisyans nan sistém
sirenal medile senpatetik ak aks ipotalamo-ipofizo-kotikosirenalyen, k ap lakoz plis
sekresyon adrenalin ak kotizol. Plis omon ki sekrete a lakoz rediksyon volim ipokanpik
lan epi li ka afekte emosyon ak pwosesis memwa sévo a, asanm ak modilasyon estres.
Rediksyon matye griz nan 10t zon kle yo lakoz reyaksyon egzajere epi rive menm fakte
estres mine yo. Varyasyon epijenetik nan jén regilaté yo ranfose reyaksyon egzajere
sa yo, sa k ap bloke yo nan yon reglaj repons elve nan fason pémanan, sa ki elve
repons enflamatwa ak aparisyon maladi. Eksperyans estres toksik andomaje sikwite
newo yo, sa k ap redwi kapasite pou timoun lan reponn a sitiyasyon chanjan yo.
Sibstans chimik enflamatwa inonde sistéem lenfatik lan, sa k ap afekte sante fizik yo.
Ekspozisyon a ACE yo nan fason kwonik afebli koneksyon newonal yo epi anplifye risk
pou devlopman anksyete ak depresyon, ansanm ak 0t twoub imé yo. Elagaj newonal
non reglemante ak newo-enflamasyon kontribiye nan pwosesis dezisyon ak konpetans
fonksyon egzekitif ki pa nan estanda ki pi elve posib la. Estres ki gen rapo ak ACE yo
redwi telomé yo, sa k ap ogmante risk pou timoun yo malad epi aksele pwosesis
vyeyisman.

Yo pa konnen si separasyon akoutém timoun imigran yo ak paran yo pral afekte

devlopman sévo timoun sa yo oswa lakoz efé fizik ak emosyonél dirab. Toutfwa, yo pa
konnen liy delimitasyon ant efe akoutém ak alontem yo, epi separasyon aktyel la yo te
dire soti nan kek semen rive nan plis pase 7 mwa. Byenke timoun yo gendwa rezistan



epi efé yon sel evenman twomatizan gendwa tanporé, efe emosyonel ak fizyolozik
plizyé ACE ansanm yo gendwa pémanan.

Gen enkyetid tou pou timoun ki pi piti yo te retire nan men paran yo. Byenke
konsekans sosyal, fizik, ak emosyonel yo afekte tout timoun, pwosesis biyolojik ACE
yo afekte yo pi aktid avan laj 6 zan. Pou timoun ki pi piti nét yo, yo ka afebli potansyél
rezistans yo. Soutyen prekos pwomouvwa devlopman regilasyon epijenetik. Pwosesis
sa a kontwole nivo estres epi yo detemine sa a pandan ti anfans atrave plastisite selile
ak sinaptik. Avek pi gran kwasans koneks yo ki rive apati 6 zan, rezo sa yo dirije
kapasite yon moun pou | reponn ak ajiste fas a reyaksyon negatif yo. Rezistans féet
apati de enteraksyon ant dispozisyon enten ak eksperyans ekstén.

Anplis de sa a, te gen rapo ke yo te bay moun k ap pran swen timoun yo enstriksyon
pou yo evite timoun yo touche, ak anbrase youn ak 10t oswa ant anplwaye ak timoun
yo. Plizye etid rechech te konkli ke touche enpotan anpil pou devlopman timoun, epi lé
yo manke similasyon taktil nan komansman lavi yo sa lakoz reta devlopmantal,
ansanm ak twoub kwasans ak devlopman kognitif.

Reyinifikasyon fanmi yo nan yon anviwonman sekirité nesese pou geri timoun yo te
deplase yo. Li pwobab pou timoun separasyon an afekte yo pral bezwen sevis ki
sansib a patikilarite Kiltirel, ki espesifik pou twoma, epi ki baze sou evidans alavni, ki
gen ladan sevis sante, sante mantal, ak sevis sosyal. Toutfwa, yo pral depote pifdo nan
timoun sa yo al nan peyi kote ki pa gen sipo sa yo. Menm sila ki rete yo gendwa pa
elijib pou yo resevwa sip6 oswa fanmi yo gendwa pé pou al chache jwenn sip0 pou yo.

Travay la vin pi difisil akoz entediksyon federal ki anpeche eta yo ofri sévis pou timoun
yo mete anndan limit fwontyé yo. Anplis de sa a, yo te di ajans fanmi dakéy ak ajans
reyenstalasyon yo pou yo pa pataje okenn enfomasyon sou timoun yo akeyi yo ak
regilate eta a yo.

Konsekans negatif politik sa yo pral dire byen lwen alavni. L ap nan meyé enteré
timoun sa yo, ak sosyete a, pou yo rekonekte yo avek paran yo epi ofri yo aksé a sevis
yo gendwa bezwen kom konsekans separasyon yo. Separasyon fose paran yo ak
timoun yo pa dwe janm rive anko nan Etazini.

